
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Ushbu maqolada paxta-to‘qimachilik klasterlarida logistik jarayonlarni samarali tashkil etish hamda ta’minot 
zanjirlarini boshqarishni optimallashtirish masalalari tahlil qilinadi. Tadqiqotda xom ashyoni yetkazib berishdan boshlab 
tayyor mahsulotni iste’molchiga yetkazishgacha bo‘lgan barcha bosqichlarda logistika tizimining o‘rni va ahamiyati 
o‘rganiladi. Logistik xarajatlarni kamaytirish, vaqt resurslaridan oqilona foydalanish hamda raqamli texnologiyalarni joriy 
etish orqali klasterlarning raqobatbardoshligini oshirish imkoniyatlari asoslab beriladi.

Kalit so‘zlar: paxta-to‘qimachilik klasteri, logistika, ta’minot zanjiri, optimallashtirish, raqamli texnologiyalar.
Abstract. This article examines the optimization of logistics processes and supply chain management in cotton-textile 
clusters. The study analyzes the role of logistics at all stages, from the supply of raw materials to the delivery of finished 
products to end consumers. Particular attention is paid to the opportunities for reducing logistics costs, improving 
management efficiency, and implementing digital technologies as key factors in enhancing the competitiveness of textile 
clusters.

Keywords: cotton-textile cluster, logistics, supply chain, optimization, digital technologies.
Аннотация. В статье рассматриваются вопросы оптимизации логистических процессов и управления цепями 
поставок в хлопково-текстильных кластерах. Анализируется роль логистики на всех этапах — от поставки сырья 
до доставки готовой продукции конечному потребителю. Особое внимание уделяется возможностям снижения 
логистических затрат, повышению эффективности управления и внедрению цифровых технологий как важным 
факторам укрепления конкурентоспособности кластеров.

Ключевые слова: хлопково-текстильный кластер, логистика, цепь поставок, оптимизация, цифровые технологии.

K I R I S H
Dunyo miqyosida to‘qimachilik sanoati millionlab odamlar uchun ish o‘rinlarini yaratib, iqtisodiy 

rivojlanishda muhim o‘rin tutuvchi yetakchi tarmoqlardan biri hisoblanadi. Ushbu sohaning rivojlanishi ko‘plab 
mamlakatlarning yalpi ichki mahsulotiga (YaIM) sezilarli hissa qo‘shib, xalqaro savdoning kengayishiga xizmat 
qilmoqda. So‘nggi yillarda to‘qimachilik sanoati bozorining hajmi barqaror sur’atlarda o‘sib bormoqda. Jahon 
banki prognozlariga ko‘ra, mazkur bozor yillik o‘rtacha 8,7 % o‘sish sur’ati bilan 2024-yildagi 640,43 mlrd AQSh 
dollaridan 2025-yilda 696,16 mlrd AQSh dollarigacha yetadi [1].

To‘qimachilik sanoatining tobora baynalmilallashuvi paxta-to‘qimachilik klasterlarida logistik jarayonlarni 
samarali tashkil etish hamda ta’minot zanjirlarini kompleks boshqarish zaruratini yanada kuchaytirmoqda. Xom 
ashyoni yetkazib berish, ishlab chiqarish, saqlash va tayyor mahsulotni iste’molchiga yetkazish bosqichlarida 
yuzaga keladigan transport xarajatlari, yetkazib berish muddatlari, shuningdek, siyosiy va iqtisodiy tavakkallar 
zahiralarni boshqarish tizimiga bevosita ta’sir ko‘rsatadi. Shu bois, paxta-to‘qimachilik klasterlarida logistik 
jarayonlarni optimallashtirish hamda zamonaviy ta’minot zanjiri boshqaruv usullarini joriy etish klasterlarning 
raqobatbardoshligini oshirishning muhim omili sifatida namoyon bo‘lmoqda.

Mamlakatimizda bugungi kunda sanoat tarmoqlarini rivojlantirish yo‘lida keng ko‘lamli iqtisodiy islohotlar 
amalga oshirilmoqda. Jumladan, O‘zbekiston Respublikasi Prezidentining 2023-yil 10-yanvardagi PF–2-sonli1 
“Paxta-to‘qimachilik klasterlari faoliyatini qo‘llab-quvvatlash, to‘qimachilik va tikuv-trikotaj sanoatini tubdan 
isloh qilish hamda sohaning eksport salohiyatini yanada oshirish chora-tadbirlari to‘g‘risida”gi farmoni, 2020-

1	 Oʻzbekiston Respublikasi Prezidentining Farmoni, 10.01.2023 yildagi PF-2-son https://lex.uz/uz/docs/-6351331

yil 5-oktabrdagi PF–6079-sonli2 “Raqamli O‘zbekiston–2030” strategiyasini tasdiqlash va uni samarali amalga 
oshirish chora-tadbirlari to‘g‘risida”gi farmoni, shuningdek, 2023-yil 26-yanvardagi PF–23-sonli3 “Paxta xom 
ashyosi yetishtiruvchilar faoliyatini yanada qo‘llab-quvvatlashning qo‘shimcha chora-tadbirlari to‘g‘risida”gi 
qarori hamda sohaga oid boshqa me’yoriy-huquqiy hujjatlar belgilangan vazifalarni amalga oshirishda muhim 
ahamiyat kasb etadi [2].

Mazkur hujjatlarda belgilangan vazifalarning izchil va samarali ijrosi mamlakatimizda sanoat tarmog‘i, 
xususan, to‘qimachilik tarmog‘i faoliyatini baholash va boshqarish mexanizmlarini yanada takomillashtirishni 
taqozo etadi.

M A V Z U G A  O I D  A D A B I Y O T L A R  S H A R H I
Zahiralarni boshqarishning o‘ziga xos jihatlari bo‘yicha ayrim mahalliy va xorijiy olimlarning qarashlarini 

ko‘rib chiqamiz. V. P. Kodatskiyning tadqiqotlarida “zahiralarni boshqarish korxonani boshqarishning umumiy 
tizimida mahsulotni ishlab chiqarish va sotish jarayonining ajralmas qismi sifatida qaralishi zarur” degan fikr 
ilgari suriladi [3]. Mazkur yondashuv zahiralar boshqaruvining korxona faoliyatidagi strategik ahamiyatini 
asoslab beradi.

Sanoat korxonalarining ishlab chiqarish strategiyasini o‘rgangan A. Sh. Axmadovning ta’kidlashicha, 
“korxonada zahiralarni shakllantirish jarayonida maqsadlar to‘qnashuvi yuzaga keladi: moliya xizmati sotuvni 
yaxshilash maqsadida zahiralarning past darajasini afzal ko‘rsa, ishlab chiqarish bo‘limi esa barqaror yuklama 
uchun yetarli miqdordagi zahiralarni talab qiladi” [4]. Ushbu manfaatlar muvozanatini ta’minlash, umuman 
olganda, korxonaning moliyaviy barqarorligini mustahkamlash hamda ortiqcha zahiralar tufayli aylanma 
kapitalning samarasiz band bo‘lib qolishining oldini olishga xizmat qiladi.

Zahiralarni sotib olish va ularni saqlab turish bilan bog‘liq xarajatlar ko‘pincha ularning o‘z qiymatiga 
yaqinlashadi. Shu bois, zahiralar hajmini oqilona darajada ushlab turish ularning aylanuvchanligini tezlashtirish 
va resurslardan samarali foydalanish imkonini beradi. Mazkur masala ishlab chiqarish jarayonining uzluksizligini 
ta’minlagan holda zahiralarga yo‘naltiriladigan mablag‘lar miqdorini minimallashtirishga intiluvchi rahbariyat 
e’tiborida bo‘lishi lozim.

Xom ashyo va materiallarni sotib olish hamda ulardan foydalanishni rejalashtirish moliyaviy, axborot va 
moddiy oqimlarni oqilona boshqarish va nazorat qilish orqali korxona imkoniyatlaridan maksimal darajada 
samarali foydalanishga xizmat qiladi.

N. A. Xromixning fikricha, “moddiy-texnik resurslardan samarali foydalanishni ularni sinchiklab tahlil qilish 
va optimallashtirmasdan turib ta’minlab bo‘lmaydi. Shu bois, ishlab chiqarish bilan shug‘ullanuvchi barcha 
korxonalar tovar-moddiy zahiralar, tugallanmagan ishlab chiqarish va tayyor mahsulotlarni o‘z ichiga olgan 
aylanma mablag‘lar holatiga alohida e’tibor qaratishlari zarur” [5]. Ushbu yondashuv resurslardan foydalanish 
samaradorligini oshirishga qaratilgan.

Zahiralar turli-tumanligi masalasiga to‘xtalib, N. M. Mo‘minova “turli vaziyatlarda va turli sabablar bilan 
yuzaga keladigan zahiralar turlari umumiy muammo bilan birlashadi. Ushbu muammo buyurtma qiymati hamda 
yetkazib berishlar orasidagi vaqt intervallarini o‘zaro optimallashtirish va zahiralarni boshqarish modellarining 
iqtisodiy parametrlarini belgilash bilan bog‘liqdir” deya ta’kidlaydi [6]. Bundan kelib chiqadiki, zahiralarni 
boshqarish modellarining eng muhim parametrlari zahiralarni tashkil etuvchi material va resurslarga bo‘lgan 
talab intensivligini aniqlashga xizmat qiladi.

Hozirgi vaqtda korxonalarda boshqaruvning alohida vazifasi sifatida faqat zahiralarni boshqarishdan 
biznes-jarayonlarni majmuaviy boshqarishga o‘tish tendensiyasi kuzatilmoqda. Bu yondashuv resurslardan 
samarali foydalanish va umumiy boshqaruv tizimining uyg‘unligini ta’minlashga xizmat qiladi.

O. N. Zueva logistik biznes-jarayonni “tovarlar va ularga yo‘ldosh bo‘luvchi oqimlarni boshqarish orqali 
firmaning logistik strategiyasi yoki iste’molchilar tomonidan belgilangan natijaga erishish uchun kompaniya 
resurslarini transformatsiyalovchi operatsiyalar va funksiyalarning o‘zaro bog‘langan majmui” sifatida tavsiflaydi 
[7]. Ushbu ta’rif logistik jarayonlarning korxona strategik maqsadlariga yo‘naltirilganligini ko‘rsatadi.

Logistik biznes-jarayonning asosiy maqsadi ishlab chiqaruvchidan yakuniy iste’molchiga tovarlarni 
o‘z vaqtida va samarali yetkazib berishni ta’minlashdan iborat. Mazkur jarayon ta’minotni rejalashtirishdan 
boshlanib, xom ashyo va materiallarni sotib olish, ularni korxona omboriga joylashtirish, ichki ishlab chiqarish 
sexlari o‘rtasida tashish, ishlab chiqarish va ombordagi zahiralarni monitoring qilish, shuningdek, zahiralarning 
zarur hajmini to‘ldirish bo‘yicha hisob-kitoblarni o‘z ichiga oladi.

V. I. Malyukning ta’kidlashicha, “xarajatlarni optimallashtirish ishlab chiqarish maydonchalari, ta’minot 
zanjirlari va logistik infratuzilmani loyihalashtirishda asosiy maqsad hisoblanadi. Amaliyotda bu yondashuv yirik 
korxonalardagi quvvatlarni bir yoki kam xarajatli bir nechta mamlakatda konsentratsiyalashni anglatadi, bu esa 
zahira va ortiqcha quvvatlarni samarali boshqarish orqali yo‘qotishlarni kamaytirishga xizmat qiladi, ayniqsa, 
to‘qimachilik sanoati uchun xosdir” [8].

2	 Oʻzbekiston Respublikasi Prezidentining Farmoni, 05.10.2020 yildagi PF-6079-son https://lex.uz/docs/-5030957
3	 Oʻzbekiston Respublikasi Prezidentining qarori, 26.01.2023 yildagi PQ-23-son https://lex.uz/ru/docs/-6373130

Shu nuqtai nazardan, paxta-to‘qimachilik klasterlarida logistik jarayonlarni samarali tashkil etish va ta’minot 
zanjirlarini boshqarishni optimallashtirish masalalarini tahlil qilish dolzarb hisoblanadi. Mazkur yo‘nalishdagi 
asosiy elementlar va yondashuvlar olimlar qarashlariga tayangan holda maqolaning asosiy qismida batafsil 
ko‘rib chiqiladi.

T A D Q I Q O T  M E T O D O L O G I YA S I
Paxta-to‘qimachilik klasterlarida logistik jarayonlarni samarali tashkil etish hamda ta’minot zanjirlarini 

boshqarishni optimallashtirish masalalari bo‘yicha mavjud ilmiy tadqiqotlarni o‘rganish, statistik ma’lumotlarni 
tahlil qilish, iqtisodiy baholash, mantiqiy fikrlash, ilmiy abstraksiya, ma’lumotlarni guruhlash, shuningdek, 
induksiya va deduksiya usullaridan keng foydalanildi.

T A H L I L  V A  N A T I J A L A R
Ta’minot zanjirlarini boshqarish (TZB) o‘z faoliyati maqsadlarini yakuniy foydalanuvchi ehtiyojlaridan kelib 

chiqib belgilaydigan hamda asosiy biznes-jarayonlarni integratsiyalashga yo‘naltirilgan zamonaviy konsepsiya 
hisoblanadi. Ta’minot zanjirlarini boshqarishning asosiy maqsadi bozor talablari bilan mos ravishda tovarlarni 
ishlab chiqarish va sotish jarayonida “ta’minotchilar – maqsadli kompaniya – iste’molchilar” paradigmasini 
amalga oshirishdan iborat.

Ta’minot zanjirlarini boshqarishga o‘tishda biznes-jarayonlarning transformatsiyalashuvi 1-rasmda 
keltirilgan.

Logistika va TZB funksional menejmentning muhim turlari bo‘lib, ular nafaqat korxona ichida, balki uning 
tashqarisida ham raqobat ustunliklarini shakllantiradi. Ta’minot zanjirida maqsadli firmaning raqobat siyosati 
amalga oshiriladi, logistik faollik real vaqt rejimida namoyon bo‘ladi va TZB ta’minot zanjiridagi hamkorlar bilan 
munosabatlarni to‘g‘ri strategik pozitsiyalash sharoitida yuqori samaradorlikni ta’minlaydi.

Shu sababli, ta’minot zanjirini boshqarish korxona faoliyatida strategik ahamiyat kasb etadi, chunki xom 
ashyo va materiallarni sotib olishdan tortib, tayyor mahsulotni iste’molchilarga yetkazib berishgacha bo‘lgan 
barcha biznes-jarayonlar samaradorligini oshirish imkoniyati vujudga keladi. TZBning ushbu funksiyalari 
iste’molchilarning tobora murakkablashib borayotgan talablariga tezkor va samarali javob berish qobiliyatini 
hisobga olgan holda rejalashtiriladi.

Shunday qilib, ta’minot zanjiri samaradorligini oshirish va uning boshqaruvini optimallashtirish zarurati 
mavjud bo‘lib, bu mahsulotni kerakli joyga o‘z vaqtida yetkazib berish orqali minimal xarajatlar bilan mijozlar 
ehtiyojlarini qondirishga qaratilgan ishlab chiqarish hamda taqsimlash jarayonlarini bir vaqtning o‘zida 
rejalashtirish, muvofiqlashtirish va boshqarishni talab etadi.

Bu jihatdan tejamkor dastaklar va ilg‘or yondashuvlar zamonaviy sharoitda to‘qimachilik va tikuvchilik 
korxonalarining samaradorligini oshirishga xizmat qilib, ta’minot zanjirida qaror qabul qilish jarayonining 
rivojlanishiga ko‘maklashadi.

To‘qimachilik tarmog‘idagi biznes-jarayonlarning transformatsiyalashuvi talab va taklif o‘rtasida eng 
maqbul muvozanatni ta’minlash maqsadida ishlab chiqarish quvvatlarining moslashuvchanligini inobatga oladi 
(1-rasm).

1-rasm. Ta’minot zanjirlarini boshqarishga o‘tishda biznes-jarayonlarning transformatsiyalashuvi4.

4	 Olib borilgan tadqiqotlar natijasida muallif tomonidan tizimlashtirilgan.

Operativ rejalashtirish darajasida ichki quvvatlar yetishmasligining o‘rnini qoplash uchun mijozlar 
buyurtmalarini bajarishning qisqa muddatlari, shuningdek, talabning tebranishlari bilan bog‘liq ortiqcha ish va 
subpudrat ishlarini hisobga olamiz.

Ta’minot zanjirida logistik biznes-jarayonlar va ularning transformatsiyalashuvi kompaniyalar samaradorligi 
va foydaliligini oshirishning asosiy omili bo‘lib hisoblanadi (2-rasm).

2-rasm. Ta’minot zanjirida logistik biznes-jarayonlar transformatsiyalashuvi5.

5	  Olib borilgan tadqiqotlar natijasida muallif tomonidan tizimlashtirilgan.

Muallif tomonidan ta’minot zanjiridagi logistik jarayonlar transformatsiyalashuvi darajasini miqdoriy 
aniqlash usuli ishlab chiqildi (1-jadval).

1-jadval. Ta’minot zanjiridagi logistik jarayonlar transformatsiyalashuvining integral ko‘rsatkichlari indikatorlari
Kо‘rsatkchilar guruhi Kо‘rsatkichlar nomi Hisoblash formulasi

Logistik resurslardan foydalanish 
samaradorligi

Xizmat kо‘rsatish
darajasi

Ko=Z1/Zum.
Z1 – bajarilgan buyurtmalar soni;
Zum. – buyurtmalar umumiy soni.

Omborning tо‘ldirilishi
(tо‘lganligi)

Ks = V1/Vum.
V1 – saqlash uchun egallangan maydon;
Vum. – saqlash uchun umumiy maydon.

Buyurtmani bajarish tezligi
Kr = R1/Rum.
R1 – о‘z vaqtida bajarilgan buyurtmalar 
soni;

Rum. – buyurtmalar umumiy soni.

Innovatsiyalardan foydalanish Jarayonlarni avtomatlashtirish 
koeffitsiyenti

Ka = K1/Rum.
K1 – avtomatlashtirilgan jarayonlar soni;
Rum. – logistik jarayonlarning umumiy 
soni.

Ta’minot va logistika tizimlarini 
modernizatsiyalash

Barqaror moliyaviy holatga ega 
ta’minotchilarni tanlash

Kh = (C+D)/A
C- о‘z kapitali;
D – uzoq muddatli majburiyatlar;
A – aktivlar.

Yetkazib berish marshrutlarini 
optimallashtirish

Km=(∑𝑛	 𝑥𝑖 ∗ 𝑐𝑖)/𝑆
𝑖=1
xi – tashilayotgan	yuk
miqdori;
ci – bir birlik yukni tashish qiymati;
S – yetkazib berishni 
optimallashtirishgacha bо‘lgan tashish 
qiymati.

О‘zaro harakatlarni yaxshilash

Mijozlar bazasi о‘sishini
baholash

Kt = T0/T1
T0 – elektron platforma joriy qilinguniga 
qadar mijozlar soni;
T1 – elektron platforma joriy qilingandan 
keyingi mijozlar soni.

Pul oqimlari о‘zgarishi

Kf = F0/F1 *100%
F0 – elektron platforma joriy qilinguniga 
qadar pul oqimi; F1 – elektron platforma 
joriy qilinganidan	 keyingi	 pul oqimi.

Samaradorlikni baholash

Bir birlik yukni tashish qiymati
Kd = S/W
S – tashishning umumiy qiymati;
W – tashilgan yuk hajmi.

Zahiralar darajasi

Kq= I/Qsr
I – inventarizatsiya ma’lumotlari bо‘yicha 
zahiralar miqdori;
Qsr – sotishning о‘rtacha
hajmi.

Taklif etilgan ko‘rsatkichlarni hisobga olgan holda, ta’minot zanjiridagi logistik jarayonlar 
transformatsiyalashuvining integral ko‘rsatkichini hisoblash quyidagi formula yordamida amalga oshirilishi taklif 
etiladi: 

I = 106𝐾𝑜 ∗ 𝐾𝑠 ∗ 𝐾𝑟 ∗ 𝐾𝑎 ∗ 𝐾ℎ ∗ 𝐾𝑚 ∗ 𝐾𝑡 ∗ 𝐾𝑓 ∗ 𝐾𝑑 ∗ 𝐾𝑞  (1)
Ishlab chiqilgan baholash usuli logistik jarayonlarni optimallashtirish hamda ularning ta’minot zanjirlaridagi 

transformatsiyalashuvi darajasini tahlil qilishga, shuningdek, mazkur jarayonlarni boshqarish samaradorligini 
oshirish uchun o‘sish nuqtalarini aniqlashga imkon beradi.

6	  Olib borilgan tadqiqotlar natijasida muallif tomonidan tizimlashtirilgan. 

Paxta-to‘qimachilik sanoatida zahiralarni boshqarishda ilgari ko‘rib chiqilgan innovatsiyalarni alohida ilg‘or 
texnologiyalarni tanlab joriy etish bilangina cheklab qo‘ymasdan, balki mavjud ishlab chiqarish tarmoqlarini 
keng ko‘lamda raqamlashtirish orqali ta’minot zanjirlarining bosqichma-bosqich intellektuallashuvini ta’minlash 
maqsadga muvofiqdir. Raqamlashtirish nafaqat ta’minot zanjiri ichidagi jarayonlarni tezlashtiradi, balki ularni 
o‘zgarishlarga yanada moslashuvchan va barqaror holga keltiradi. Bu esa hozirgi zamon iqtisodiy sharoitida 
muhim ahamiyat kasb etadi (2-jadval). 

2-jadval. Ta’minot zanjiridagi logistik jarayonlar samaradorligi darajasi7

Integral ko‘rsatkich 
qiymati (Ie)

Samaradorlik 
darajasi Daraja tavsifi

0,2 dan kam Past daraja

Avtomatlashtirishning yetarli bo‘lmagan darajasi bilan tavsiflanadi: 
jarayonlar asosan qo‘lda boshqariladi, bu esa operatsiyalarni bajarish 
vaqtining uzayishiga va xatoliklar ehtimolining ortishiga olib keladi. 
Ta’minot zanjiri ishtirokchilari o‘rtasidagi muvofiqlashtirish darajasi 
past bo‘lib, axborot almashinuvi va harakatlarni uyg‘unlashtirish 
murakkablashadi. Zahiralarni hisobga olishda eskirgan usullar va 
dasturiy ta’minotdan foydalanilishi jarayonlarni tashqi muhit talablariga 
tezkor moslashtirish imkoniyatlarini cheklaydi. Shu bilan birga, mazkur 
holat raqamlashtirish va modernizatsiya uchun muhim rivojlanish 
zaxiralarining mavjudligini ko‘rsatadi.

0,21 dan 0,5 gacha O‘rta daraja
Zahiralarni boshqarish, buyurtmalarni qayta ishlash va yuk tashishni 
rejalashtirish kabi ayrim jarayonlarni avtomatlashtirish uchun turli 
dasturiy yechimlardan foydalanish bilan tavsiflanadi. Logistik

operatsiyalar samaradorligini baholash va talabni bashorat qilishda 
tayanch tahliliy dastaklar joriy etiladi. Logistik jarayonlar nisbatan 
moslashuvchan bo‘lib, xodimlar malakasini oshirish dasturlari orqali 
yangi texnologiyalarga moslashish ta’minlanadi. Jarayonlarni yaxshilash 
va optimallashtirishga faol intilish mavjud bo‘lib, bu keyingi bosqichda 
innovatsion texnologiyalarni yanada keng joriy etish uchun mustahkam 
asos yaratadi.

0,51 dan 1,0 gacha Yuqori daraja

Omborni boshqarish tizimlari, transportni boshqarish yechimlari, katta 
ma’lumotlar (Big Data) va tahliliy texnologiyalardan keng foydalanish 
bilan tavsiflanadi. Ta’minot zanjiri shaffofligini ta’minlashda blokcheyn 
texnologiyalarini joriy etish, transport marshrutlarini maksimal darajada 
optimallashtirish hamda yetkazib berishning innovatsion usullaridan 
foydalanish orqali yuqori samaradorlikka erishiladi. Mazkur daraja 
ta’minot zanjirining raqobatbardoshligini barqaror oshirish imkonini 
beradi.

Raqamli iqtisodiyot ta’minot zanjirlariga ham sezilarli ta’sir ko‘rsatadi, chunki ularni boshqarish moddiy 
tovarlar oqimi bilan uzviy bog‘liqdir. Biroq raqamli texnologiyalarga xos bo‘lgan modullilik yetakchi korxonalarga 
o‘z biznes-jarayonlarida innovatsiyalarni joriy etishga e’tiborni jamlash imkonini beradi, shu bilan birga ishlab 
chiqarish faoliyatining ayrim kamroq qo‘shilgan qiymatga ega bosqichlarini autsorsingga berish imkoniyatlarini 
kengaytiradi.

Modulli tizimlarni boshqarishda an’anaviy dastaklardan farq qiluvchi zamonaviy yondashuvlar zarur bo‘lib, 
bunda mahsulot ishlab chiqarishda sifat standartlarini nazorat qilish imkonini beruvchi raqamli dastaklar va 
axborot tizimlaridan foydalaniladi. Natijada, asosiy raqobat ustunliklari raqamli va innovatsion resurslarni 
samarali boshqara oladigan hamda ularga ega bo‘lgan korxonalar ixtiyorida jamlanadi.

O‘zining shaffofligi, moslashuvchanligi, operativligi, yaxlitligi va avtomatlashtirilganligi bilan ajralib turadigan 
yangi avlod texnologiyalari ishlab chiqarishning, jumladan, to‘qimachilik sanoatining yangi paradigmasida keng 
qo‘llanilmoqda.

Real vaqt rejimidagi texnologiyalar yordamida jarayonlarni monitoring qilish, mahsulotni kuzatib borish, 
“raqamli egizaklar” asosida sifatni bashorat qilish, omborlarda robotlar va “aqlli datchiklar”dan foydalanish kabi 
ilg‘or yechimlarning joriy etilishi to‘qimachilik bozorida korxonalarning xavfsizligi va texnologik yetakchiligini 
ta’minlashga xizmat qiladi. Ushbu yondashuvlar ishlab chiqarish jarayonida to‘planayotgan ma’lumotlarni 
yig‘ish, uzatish, birlashtirish va saqlash imkonini beruvchi majmuaviy axborot infratuzilmasini shakllantirishni 
talab etadi.

7	 Olib borilgan tadqiqotlar natijasida muallif tomonidan tizimlashtirilgan.

To‘qimachilik korxonasida ta’minot zanjirini boshqarish tizimining samarali amal qilishi uning o‘zaro 
bog‘langan tizim sifatida shakllanishiga asoslanadi. Mazkur tizim tovarlar, xizmatlar va ishchi kuchi oqimlarini 
muvofiqlashtirib, bozor konyunkturasi o‘zgarishlari sharoitida bozor tizimi ichida moslashuvchan harakatlanishni 
ta’minlaydi.

Zahiralarni tashishda muhim vazifa sifatida optimal marshrutni tanlash e’tirof etiladi. Ushbu vazifani hal 
etishda yo‘l infratuzilmasi (yo‘llar, ko‘priklar, transport bog‘lamalari) holati, yo‘llarning yuklanishi, mavsumiy 
omillar, yuklash va tushirish uchun oraliq bekatlar zarurati hamda boshqa omillarni hisobga olish zarur bo‘ladi.

Logistikada ta’minotning maqsadi majmuaviy tizimni shakllantirishdan iborat bo‘lib, u mahsulotni ishlab 
chiqarish, saqlash, tashish va taqsimlash bilan bog‘liq barcha jarayonlarni qamrab oladi hamda tovarlarning 
ta’minotchidan yakuniy iste’molchigacha yetib borishidagi barcha bosqichlarni o‘z ichiga oladi.

Ta’minot tizimini soddalashtirish maqsadida rejalashtirishning yagona markazini tashkil etish yoki paxta-
to‘qimachilik klasteri korxonalarida xom ashyo va materiallarning markazlashgan ta’minotidan foydalanish 
mumkin. Mazkur chora-tadbirlar xom ashyo yetkazib berishdagi uzilishlarni kamaytirib, logistik zanjirning javob 
vaqtini qisqartirish va o‘z muddatida bajarilgan buyurtmalar ulushini oshirish imkonini beradi.

Logistik infratuzilmani shakllantirish jarayonida logistik jarayonlar, ta’minot tuzilmalari va zanjirlarini 
modellashtirish hamda optimallashtirish muammosi tobora ko‘proq axborot-kompyuterli modellashtirish, 
shuningdek, dastlabki ma’lumotlarning to‘liqsizligi va bir xil bo‘lmasligi sharoitlarida qaror qabul qilish mantig‘iga 
tayangan holda hal etilmoqda.

Ekologik tashvishlar kuchayib borayotgan hozirgi sharoitda ushbu yondashuvlar yanada dolzarb ahamiyat 
kasb etmoqda. Ekologik jihatlarni hisobga olgan holda logistik jarayonlarni optimallashtirish masalalari 
3-rasmda yoritib berilgan.

3-rasm. Ekologik jihatlarni hisobga olgan holda logistik jarayonlarni optimallashtirish8

Raqamli servislar va platformalarning samarali ishlashini ta’minlaydigan texnologiyalar hamda tizimlarning 
integratsiyalashuvi ko‘rinishida joriy etiladigan raqamli infratuzilma korxona biznes-jarayonlari holati haqida 
real vaqt rejimida axborot olish imkonini yaratadi va to‘qimachilik ishlab chiqarishining samaradorligini 
oshirishga xizmat qiladi. Raqamli infratuzilma uskunalar, voqealar va mahsulotlar to‘g‘risidagi ma’lumotlarning 
agregatsiyalashuvi va integratsiyalashuvi hisobiga zahiralarning harakati, turli nosozliklar hamda ishlab 
chiqarish jarayoni haqidagi katta hajmdagi ma’lumotlarni samarali to‘plash, saqlash va qayta ishlash imkonini 
beradi.

Paxtani barqaror yetishtirish va qayta ishlashda ekologik omillarni hisobga olish muhim ahamiyat kasb 
etadi. Marshrutlarni optimallashtirish uchun dasturiy ta’minot transport vositalarining yuk ko‘taruvchanligi va 
jihozlanganligi, yo‘llarning holati monitoringi, yuklash-tushirish ishlari uchun zarur bo‘lgan inson resurslari kabi 
lokal logistik vazifalarni hal etish imkonini beradi.

Logistik operatsiyalarni rejalashtirishda ekologik talablarni inobatga olish, xususan, marshrutlarni 
avtomatlashtirilgan rejalashtirish orqali uglerod oksidi chiqindilarini kamaytirish, tashish jarayonlarini yanada 
samarali tashkil etishga xizmat qiladi.

8	  Olib borilgan tadqiqotlar natijasida muallif tomonidan tizimlashtirilgan. 

X U L O S A  V A  T A K L I F L A R  
Shu tariqa, paxta-to‘qimachilik sanoatida zahiralarni boshqarishda innovatsiyalarni faqat alohida 

texnologiyalarni joriy etish bilan cheklab qo‘ymasdan, balki mavjud ishlab chiqarish tarmoqlarini keng 
ko‘lamda raqamlashtirish asosida ta’minot zanjirlarini bosqichma-bosqich intellektuallashtirish tendensiyalariga 
yo‘naltirish maqsadga muvofiqdir.

Logistikani optimallashtirish operatsion samaradorlikni oshirish va mijozlarga xizmat ko‘rsatish sifatini 
yaxshilash bilan bir qatorda, barqaror va moslashuvchan biznes-tizimni shakllantirishga ham xizmat qiladi.

Logistik biznes-jarayonlarni optimallashtirish va ularning ta’minot zanjiridagi transformatsiyalashuvi 
kompaniyalar samaradorligi hamda foydaliligini oshirishning asosiy omili hisoblanadi. Muallif tomonidan 
ta’minot tarmog‘idagi logistik jarayonlar transformatsiyalashuvi darajasini aniqlovchi integral ko‘rsatkich ishlab 
chiqilgan bo‘lib, u mazkur jarayonlarning miqdoriy bahosini berish imkonini yaratadi.

Ishlab chiqilgan baholash metodikasi ta’minot tarmog‘idagi logistik jarayonlarni optimallashtirish va ularning 
transformatsiyalashuvi samaradorligini tahlil qilish imkonini beradi.

Morfologik matritsa usuli asosida “Alyorteks” MCHJ paxta-to‘qimachilik klasterida logistik tuzilmani 
optimallashtirish bo‘yicha chora-tadbirlar ko‘rib chiqildi. Optimal variant sifatida xom ashyo ta’minotini 
markazlashgan holda tashkil etish, klaster ichidagi tashishni o‘z transporti orqali amalga oshirish, korxona 
ichidagi tashishda o‘z sotish tizimidan foydalanish hamda tayyor mahsulotni dilerlik tarmog‘i orqali sotish 
modeli tanlandi.

Xuddi shu usul asosida “Boyovut Techno Cluster” MCHJ paxta-to‘qimachilik klasterida ham logistik tuzilmani 
optimallashtirish choralari ishlab chiqildi. Optimal variant sifatida xom ashyo ta’minotining markazlashgan 
tizimi, buyurtmalarni avtomatik guruhlash hamda ombor maydonlarini tashkil etishni qayta ko‘rib chiqish modeli 
belgilandi.

